
ᐱᓇᓱᕝᕕᒃ ᑲᒪᒋᐊᓕᒃ: 
ᐃᓘᓐᓈᒍᑦ ᐊᐅᓚᑦᓯᓂᓕᕆᕕᒃ 

ᐊᖏᕐᑕᐅᔪᖅ ᐆᒧᖓ: 
 

ᑲᒪᔨᒻᒪᕆ 

ᐊᑑᑎᓕᕐᕕᖓᑕ ᐅᓪᓗᖓ: 
ᐆᑦᑑᐱᕆ 21, 2025 
 

ᐋᕐᕿᒋᐊᕐᑕᐅᔪᖅ: 
 

ᖃᐅᔨᒋᐊᕖᑦ: 
CC 2025-2026-11 
 

 

 
1. ᒪᓕᒐᐅᑉ ᐱᑦᔪᑎᖓ ᐊᒻᒪᓗ ᑐᕌᒐᖓ 
 
ᑖᓐᓇ ᒪᓕᒐᖅ ᐱᑦᔪᑎᓕᒃ ᑲᔪᓯᑎᑦᓯᒋᐊᖃᕐᓂᖓᓄᑦ ᑲᑎᕕᒃ ᐃᓕᓴᕐᓂᓕᕆᕕᒃ (ᐃᒫᒃ ᐅᖃᕐᑕᐅᔪᑦ ᑲᑎᕕᒃ) ᐅᕙᖕᖓᑦ 
ᐱᓯᒪᒻᒪᑦ ᐊᓪᓚᑕᐅᒪᔪᒥ 63.8-ᒥ 63.11-ᒧᑦ ᐱᖁᔭᖕᖑᑎᑕᐅᓯᒪᔪᒧᑦ ᑎᒍᓚᔭᐅᒍᓐᓇᖏᓐᓂᖏᓐᓂᒃ 
ᐊᓪᓚᖁᑎᓕᐊᕆᔭᐅᓯᒪᔪᑦ ᑎᒥᐅᑦᓱᑎᒃ ᐃᓄᓕᒫᓄᐊᖓᔪᓄᑦ ᓴᐳᑎᓯᒪᔭᐅᒋᐊᖃᕐᓂᖏᓐᓄᓗ ᐃᓄᒻᒥᒃ ᐊᑕᐅᓯᕐᒥᒃ 
ᐅᓂᒃᑳᓱᑎᒃ ᐊᓪᓚᖁᑏᑦ (CQLR, c. A-2.1) ᐱᑦᔪᑎᒋᓗᒍ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᑦᑕᐅᓂᕐᐸᑕ. 
 
ᒪᓕᒐᐅᑉ ᐱᑦᔪᑎᖓ ᐃᒣᓕᖓᔪᖅ: 
 

• ᑐᖕᖓᕕᓕᐅᕐᓗᓂ ᓴᐳᒻᒥᔭᐅᓂᖓᓄᑦ ᐃᓄᑑᓈᕐᑎᑑᑉ ᐊᓪᓚᖁᑎᖏᓐᓂᒃ ᑲᑎᕕᒃᑯᓄᑦ ᓄᐊᑕᐅᔪᓂᒃ, 
ᐊᑐᕐᑕᐅᔪᓂᒃ, ᓴᒃᑯᑕᐅᔪᓂᒃ ᐊᒻᒪᓄ ᓇᔪᕐᑎᒋᔭᐅᔪᓂᒃ; 

 
• ᖃᓄᐃᓘᕈᓯᕐᑖᓗᓂ ᑐᓴᕐᑎᓯᒍᓯᕐᒥᒃ ᑐᓴᐅᒪᔭᐅᒋᐊᖃᖕᖏᑐᐃᑦ ᑲᒪᒃᑭᓗᑦᑕᐅᓂᕐᐸᑕ; 

 
• ᐱᓇᓱᑦᑏᑦ ᑐᓴᕐᑎᓗᒋᑦ ᑐᓴᐅᒪᔭᐅᒋᐊᖃᖕᖏᑐᐃᑦ ᑲᒪᒃᑭᓗᑦᑕᐅᓂᕐᐸᑕ ᒥᑦᓵᓄᑦ; 

 
• ᓇᓗᓀᕐᓗᒍ ᑭᓇᒃᑯᓄᑦ ᖃᓄᐃᓘᕈᑕᐅᒋᐊᓖᑦ ᐊᒻᒪᓗ ᑲᒪᒋᔭᐅᒋᐊᓖᑦ ᐊᑑᑎᖃᕐᒪᖔᑕ ᒪᓕᒐᕐᒥ. 

 
2. ᓱᓇᒨᓕᖓᓂᖓ 
 
ᒪᓕᒐᖅ ᐊᑑᑎᔭᐅᒋᐊᓕᒃ ᑲᑎᕕᐅᑉ ᐱᓇᓱᑦᑎᓕᒫᑦᓯᐊᖏᓐᓄᑦ. ᐊᑑᑎᖃᕐᒥᔪᑦ ᑲᒥᓯᓇᓄᑦ, ᐳᕐᑐᓂᕐᓴᓄᑦ (ᐃᓚᐅᑎᓪᓗᒋᑦ 
ᐊᓈᓇᒃᑰᔪᑦ ᐊᑖᑕᒃᑰᔪᑦ ᐊᒻᒪᓗ ᐊᑭᓕᕐᑐᑕᐅᒐᑎᒃ ᐃᑲᔪᕐᑎᓄᑦ ᑖᒃᑯᓇᓂ ᑲᑎᖕᖓᔨᐊᐱᓐᓃᑐᓄᑦ), ᐊᒻᒪᓗ 
ᐱᔭᕆᐅᕐᓴᑎᑦᓯᔨᓄᑦ. ᑖᓐᓇ ᒪᓕᒐᖅ ᐊᑑᑎᖃᕐᒥᔪᖅ ᐋᕐᕿᒋᐊᕐᑕᐅᒋᐊᖃᑐᐃᓐᓇᒨᕐᑐᖅ ᓯᓚᑖᓂ ᐱᓇᓱᖃᑎᒋᔭᐅᓲᓄᑦ. 
 
ᑖᓐᓇ ᒪᓕᒐᖅ ᐃᓚᒋᓕᐅᑦᔭᐅᒋᐊᖃᕐᒥᔪᖅ ᐊᓯᖏᓐᓄᑦ ᒪᓕᒐᕐᓄᑦ ᐊᑑᑎᔭᐅᔪᓄᑦ ᑲᑎᕕᒻᒥ ᐱᓪᓗᒍ ᓴᐳᒻᒥᓂᖅ ᐃᓄᒻᒥᒃ 
ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᖏᓐᓄᑦ ᐅᖄᔭᐅᓕᕐᐸᑕ. 
 
3. ᑐᑭᖏᑦ 
 
ᑕᒡᒐᓂ ᒪᓕᒐᕐᒥ ᐊᑐᕐᑕᐅᔪᑦ ᒪᓕᑦᑐᑦ ᐱᖁᔭᕐᒥᒃ ᑎᒍᓚᔭᐅᒍᓐᓇᖏᓐᓂᖏᓐᓂᒃ ᐊᓪᓚᖁᑎᓕᐊᖑᓯᒪᔪᑦ ᑎᒥᐅᑦᓱᑎᒃ 
ᐃᓄᓕᒫᓅᓕᖓᔪᓄᑦ ᓴᐳᑎᓯᒪᔭᐅᒋᐊᖃᕐᓂᖏᓐᓄᓗ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑏᑦ  ᐊᒻᒪᓗ ᐊᓯᖏᓐᓂᒃ 

ᐱᖁᔭᑎᒍᑦ ᐋᕐᕿᓯᒪᐅᑎᐅᒌᕐᑐᓂᒃ, ᐊᓯᐊᒍᑦ ᓇᓗᓀᕐᑕᐅᒪᖕᖏᑐᐊᕐᐸᑕ. 
 
ᑐᑭᓯᓇᑦᓯᐊᖁᓗᒍ ᑖᓐᓇ ᒪᓕᒐᖅ, ᑐᑭᖏᑦ ᑐᑭᓯᓇᕐᑎᑕᐅᑦᓯᐊᑐᑦ ᐃᒫᒃ: 
 
ᑲᑎᖕᖓᔨᐊᐲᑦ ᑎᒍᓚᔭᐅᒍᓐᓇᖏᑦᑐᐃᑦ ᒥᑦᓵᓄᑦ 
ᑲᑎᕕᐅᑉ ᑲᑎᖕᖓᔨᐊᐱᖏᑦ ᑎᒍᓚᔭᐅᒍᓐᓇᖏᑦᑐᐃᑦ ᐊᓪᓚᖁᑎᓕᐊᖑᓯᒪᔪᑦ ᐊᒻᒪᓗ ᓴᐳᑎᓯᒪᔭᐅᒋᐊᖃᕐᓂᖏᓪᓗ 
ᐃᓄᒻᒥᒃ ᐊᑕᐅᓯᕐᒥᒃ ᐅᓕᒃᑳᓱᑎᒃ ᐊᓪᓚᖁᑎᓂᒃ. 
 
ᑐᓴᐅᒪᔭᐅᒋᐊᖃᖕᖏᑐᐃᑦ ᑲᒪᒃᑭᓗᑦᑕᐅᓴᕐᓂᐸᑕ 

1. ᑎᒍᓯᓂᖅ ᐊᖏᕐᑕᐅᒪᒐᑎᒃ ᐱᖁᔭᑎᒍᑦ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᓂᒃ 
2. ᐊᑐᕐᓂᖅ ᐊᖏᕐᑕᐅᒪᒐᑎᒃ ᐱᖁᔭᑎᒍᑦ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᓂᒃ  
3. ᓴᒃᑯᓯᓂ ᐊᖏᕐᑕᐅᒪᒐᑎᒃ ᐱᖁᔭᑎᒍᑦ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᓂᒃ 
4. ᐊᓯᐅᔨᓂᖅ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᓂᒃ 
5. ᓱᓇᑐᐃᓐᓇᓂᒃ ᐊᓯᖏᓐᓂ ᒪᓕᑦᓯᐊᖏᓂᖅ ᓴᐳᒻᒥᔭᐅᒋᐊᓕᓐᓂᒃ ᑕᒪᒃᑯᓂᖓ ᐊᓪᓚᖁᑎᓂᒃ 

 
ᑲᒪᒃᑭᓗᓐᓂᕃᔪᖅ 
ᐃᓄᒃ ᖃᐅᔨᒪᔪᖅ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᑦᑕᐅᓯᒪᔪᖃᕐᓂᐸᑦ. 
 
ᐃᓄᒃ 
ᐃᓄᒃ ᐃᓚᐅᑎᑕᐅᔪᖅ ᐊᑐᓕᕐᑎᑕᐅᓂᖓᓄᑦ ᑖᑦᓱᒧᖓ ᒪᓕᒐᕐᒧᑦ ᑲᑎᕕᒃᑯᓂ ᐱᒍᑦᔨᓱᓂ ᐅᕝᕙᓘᓐᓃᑦ ᐱᓇᓱᐊᕐᑕᒥᓄ 
ᐃᓚᒋᔭᐅᑎᑕᐅᑦᓱᓂ. 
 
ᐃᓅᑉ ᑐᑭᓯᓇᐅᑎᖓ 
ᑐᑭᓯᓇᐅᑎᒃ ᐱᓪᓗᒍ ᐃᓄᒃ ᐊᓯᒥᓄᑦ ᓇᓗᓀᕐᑕᐅᒍᓐᓇᑐᖅ ᑐᕃᓐᓇᑐᒥᒃ ᑐᕃᓐᓇᖏᑦᑐᒥᓘᓐᓃᑦ. 
 
ᐃᓄᒃ ᐊᐅᓚᑦᓯᔪᖅ 
ᐃᓄᒃ ᑎᓕᔭᐅᒪᔪᖅ ᐊᐅᓚᑦᓯᓂᐊᕐᑎᓗᒍ ᓴᐳᒻᒥᓂᕐᒥ ᐃᓅᑉ ᑐᑭᓯᓇᐅᑎᖏᓐᓂᒃ. 
 
4. ᐃᓘᓐᓇᖏᓐᓅᓕᖓᔪᑦ  
 

4.1. ᐃᓄᒃ ᑎᒍᓯᒍᓐᓇᑐᖅ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᒥᒃ ᐊᑐᕆᐊᖃᓕᑐᐊᕈᓂᐅᒃ ᐱᓇᓱᑦᑕᒥᓄᑦ 
ᑭᓯᐊᓂ. 

 
4.2. ᐃᓄᒃ ᑎᒍᒥᐊᕈᓐᓇᑐᖅ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᒥᒃ ᐊᑐᕆᐊᖃᓕᑐᐊᕈᓂᐅᒃ ᐱᓇᓱᑦᑕᒥᓄᑦ 

ᑭᓯᐊᓂ. 
 

4.3. ᐃᓄᒃ ᓴᒃᑯᓯᒋᐊᖃᖕᖏᑐᖅ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᒥᒃ ᐊᖏᕐᑕᐅᓯᒪᖕᖏᑐᐊᕐᐸᑦ 
ᐃᓄᒻᒧᑦ, ᑖᑦᓱᒪ ᐃᓅᑉ ᑭᒡᒐᑐᕐᑎᖓᓄᑦ, ᐅᕝᕙᓘᓐᓃᑦ ᐱᖁᔭᑎᒍᑦ ᐊᑑᑎᖁᔭᐅᑐᐊᕐᐸᑦ.  

 
4.4. ᐃᓄᒃ ᖃᐅᔨᑐᐊᕈᓂ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᑦᑕᐅᔪᒥᒃ ᑐᓴᕐᑕᐅᑎᑦᓯᒋᐊᓕ 

ᖃᒻᒥᐅᒍᓐᓇᕕᓕᒫᖓᓄᑦ ᑖᑦᓱᒥᖓ ᒪᓕᒐᕐᒥᒃ ᒪᓕᓪᓗᓂ. 

5. ᐊᑑᑎᔭᐅᒋᐊᓖᑦ ᖃᓄᐃᓕᒋᐊᕈᑎᖃᕐᓂᒥ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᑦᑐᖃᑦᓴᓂᕐᐸᑦ 
 

5.1. ᑐᓴᕐᑕᐅᑎᑦᓯᓂᖅ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᑦᑐᖃᑦᓴᓂᕐᐸᑦ  
 
5.1.1. ᑲᒪᒃᑭᓗᓐᓂᕃᔪᖅ, ᖃᒻᒥᐅᒍᓐᓇᕕᓕᒫᖓᓄᑦ, ᑐᓴᕐᑎᓯᒋᐊᓕᒃ ᐊᖓᔪᕐᖄᒥᓂᒃ ᓱᓇᑐᐃᓐᓇᒥᒃ 

ᐱᓂᐊᕐᓂᐅᔪᒥᒃ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᑐᕆᑦᓯᓂᕐᒧᑦ ᑎᑭᐅᑎᑐᐃᓐᓇᕆᐊᓕᒻᒥᒃ.  
 
5.1.2. ᐱᒍᓐᓇᐸᑦ, ᑲᒪᒃᑭᓗᓐᓂᕃᔪᖅ ᐅᑯᓂᖓ ᑐᑭᓯᑎᑦᓯᒋᐊᓕᒃ ᑐᓴᐅᒪᔭᐅᒋᐊᖃᖕᖏᑐᓂᒃ 

ᑲᒪᒃᑭᓗᑦᑐᖃᑦᓴᓂᕐᐸᑦ: 
 

• ᐱᓂᐊᕐᓂᖅ ᖃᓄᐃᓕᓐᓂᒪᖔᑦ, ᐃᓚᐅᑎᓪᓗᒍ, ᐊᓯᖏᓪᓘᒐᓗᐊᖅ, ᐅᓪᓗᖓ 
ᐊᑑᑎᕕᕕᓂᖓᑕ ᐊᒻᒪᓗ ᓱᓕᔪᓂᒃ ᓇᓗᓀᕐᓯᓗᓂ; 

• ᖃᓄᐃᑦᑑᓂᖓ ᐃᓅᑉ ᑐᑭᓯᓇᐅᑎᖏᑦ ᓱᕐᕋᑕᐅᔪᑦ ᑲᒪᒃᑭᓗᓐᓂᒧᑦ, ᐆᑦᑑᑎᒋᓗᒍ ᐊᑎᖓ, 
ᓇᓂᒥᐅᖑᓂᖓ, ᖃᕆᑕᐅᔭᑎᒍᑦ ᐊᓪᓚᑖᕐᕕᖓ, ᐊᒻᒪᓗ ᐃᓕᓐᓂᐊᑎᐅᓂᕐᒧᑦ ᓇᓗᓀᔦᑎᖓ; 

• ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᒥᒃ ᓴᐳᒻᒥᔭᐅᔪᒥᒃ ᓇᓗᓀᕐᓯᒍᑎᒥᒃ ᐊᓪᓚᖓᓂᒃ, 
ᒪᑐᐃᕐᓯᒍᑎᐅᑉ ᑭᓯᑦᓯᒍᑎᖓᓂᒃ, ᐊᓯᖏᓐᓂᓗ; 

• ᐃᓄᐃᑦ ᑐᑭᓯᓇᐅᑎᖏᑦᑕ ᖃᑦᓯᐅᓂᖏᑦ ᓇᔪᕐᑎᒋᔭᐅᔪᑦ ᐃᓄᒻᒧᑦ ᐊᑕᐅᓯᕐᒧᑦ; 
• ᓇᓗᓀᕐᑕᐅᒍᑎᖓ ᐃᓅᑉ ᐅᕝᕙᓘᓐᓃᑦ ᐊᒥᓱᐃᓪᓘᓃᑦ ᑐᑭᓯᓇᐅᑎᖏᑦ ᓴᒃᑯᑕᐅᒪᔪᑦ, 

ᑌᒣᑦᓴᓂᕐᐸᑦ; 
• ᐊᐅᓚᑦᔭᕆᐊᑦᓴᐅᑎᒋᒍᑎ, ᐊᑑᑎᑦᓴᓂᕐᐸᑦ; 
• ᐊᓯᖏᑦ ᐊᑑᑎᓖᑦ ᑐᑭᓯᔭᐅᒋᐊᓖᑦ. 

 
5.1.3. ᑲᒪᒃᑭᓗᓐᓂᕃᔪᖅ ᐊᒻᒪᓗ ᐱᓇᓱᕝᕕᒃ ᑲᒪᒋᔭᓕᒃ, ᖃᒻᒥᐅᒍᓐᓇᕕᓕᒫᖅ, ᐊᐅᓚᑦᔭᕆᐊᑦᓴᐅᑎᒋᒋᐊᓕᒃ 

ᐋᓐᓃᓯᓐᓇᖏᓂᕐᓴᐅᒍᑎᑦᓴᒥᒃ (ᐆᑦᑑᑎᒋᓗᒍ, ᖃᕆᑕᐅᔭᑎᒍᑦ ᐊᓪᓚᑕᐅᔪᒥᒃ ᐅᑎᕐᑎᓯᓂᖅ, 
ᐅᖄᓚᓂᖅ, ᐊᓯᖏᓪᓗ). 

 
5.1.4. ᐱᓇᓱᕝᕕᐅᑉ ᑲᒪᔨᖓ ᐃᓚᐅᔪᖅ ᖃᐅᔨᑎᑦᓯᓴᐅᑎᒋᒋᐊᓕᒃ ᐃᓄᒻᒥᑦ ᐊᐅᓚᑦᓯᔪᒥᒃ 

ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᑦᑐᖃᑦᓴᓂᕐᐸᑦ ᐅᖃᕈᑕᐅᔪᒥᒃ. ᑲᒪᔨ ᐋᑦᓯᒋᐊᓕᒃ ᐃᓄᒻᒧᑦ 
ᐊᐅᓚᑦᓯᔪᒧᑦ ᑐᑭᓯᔭᐅᒋᐊᓕᓐᓂᒃ. 

5.2. ᖃᐅᔨᓴᕐᓂᖅ ᐅᖃᕈᑕᐅᔫᑉ ᖃᓄᐃᓕᖓᓂᖓᓂᒃ 

 
5.2.1. ᐃᓄᒃ ᐊᐅᓚᑦᓯᔪᖅ ᖃᐅᔨᓴᕆᐊᓕᒃ ᐅᖃᕈᑕᐅᔫᑉ ᖃᓄᐃᓕᖓᓂᖓᓂᒃ. 

 
5.2.2. ᐃᓄᒃ ᐊᐅᓚᑦᓯᔪᖅ ᓄᐊᑦᓯᒋᐊᓕᒃ ᐊᓯᖏᓐᓂᒃ ᑐᓴᐅᒪᔭᐅᒋᐊᓕᓐᓂᒃ, ᒋᐊᖃᑐᐊᕈᓂ. 

 
5.2.3. ᐃᓄᒃ ᐊᐅᓚᑦᓯᔪᖅ ᓱᕐᖁᐃᓯᒋᐊᓕᒃ ᐱᓂᐊᕐᓂᐅᔪᖅ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᓐᓂᐅᒪᖔᑦ. 

 
5.2.4. ᐃᓄᒃ ᐊᐅᓚᑦᓯᔪᖅ ᓱᕐᖁᐃᓯᑉᐸᑦ ᐱᓂᐊᕐᓂᐅᔪᖅ ᑐᓴᐅᒪᔭᐅᒋᐊᖃᖕᖏᑐᓂᒃ 

ᑲᒪᒃᑭᓗᓐᓂᐅᖏᒋᐊᖓ ᑭᓯᐊᓂ ᐊᑯᓐᓂᖁᓯᕈᑎᑦᓴᐅᒪᖔᑦ ᐃᓄᓐᓂᒃ ᐃᓚᐅᔪᓂᒃ, 
ᐅᖃᖃᑎᖃᕈᓐᓇᑐᖅ ᐱᓇᓱᕝᕕᐅᑉ ᑲᒪᔨᖓᓂᒃ ᐊᐅᓚᑦᔭᕆᐊᕈᑎᖃᕐᓂᐊᑎᓪᓗᒍ, ᒋᐊᖃᑐᐊᕈᓂ. 

 
5.3. ᐊᐅᓚᑦᓯᓂᖅ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᓐᓂᒥᒃ 
 

5.3.1. ᐃᓄᒃ ᐊᐅᓚᑦᓯᔪᖅ ᐊᐅᓚᑦᔭᕈᑎᐅᔪᓂᒃ ᐅᕝᕙᓘᓐᓃᑦ ᐋᕐᕿᒋᐊᕈᑎᓂᒃ, ᐃᓅᑉ ᓱᕐᕋᑕᐅᔫᑉ 
ᐋᓐᓃᓯᓐᓇᖏᓂᕐᓴᐅᒍᑎᑦᓴᖏᓐᓂᒃ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᓐᓂᒥ, ᐊᑑᑎᑎᑕᐅᒋᐊᓕᒃ 
ᐃᓱᒪᒋᓗᒍ ᑲᒪᒃᑭᓗᓐᓂᕃᔫᑉ ᐅᕝᕙᓘᓐᓃᑦ ᐱᓇᓱᕝᕕᐅᑉ ᑲᒪᔨᖓᑕ ᐅᖃᕈᑎᖏᓐᓂᒃ, ᒋᐊᖃᑐᐊᕈᓂ.  
 
ᐅᑯᐊ ᐆᑦᑑᑏᑦ ᐊᐅᓚᑦᔭᕆᐊᕈᑎᐅᒍᓐᓇᑐᓂᒃ ᐋᕐᕿᒋᐊᕈᑎᐅᒍᓐᓇᑐᓂᓗ: 
 

• ᓱᕐᖁᐃᓯᓗᓂ ᐃᓄᒻᒥᑦ ᓴᒃᑯᓯᕕᐅᔪᕕᓂᕐᒧᑦ ᑐᓴᐅᒪᔭᐅᒋᐊᖃᖕᖏᑐᓂᒃ ᐱᖁᔭᒥ 
ᓯᖁᒥᑦᓯᔪᒥᑦ ᑐᓴᐅᒪᔭᐅᒋᐊᖃᖕᖏᑐᐃᑦ ᓄᖑᑎᕐᑕᐅᒋᐊᖏᓐᓂᒃ; 

• ᐱᑖᕐᓗᓂ ᐃᓄᒻᒥᑦ ᐊᖏᕐᓯᒪᐅᑎᖓᓂᒃ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᓂᒃ 
ᐱᔪᕕᓂᕐᒥᑦ ᐱᖁᔭᒥᑦ ᓯᖁᒥᑦᓯᔪᒃᑯᑦ ᐅᖄᒍᑎᖃᕐᖃᔭᖕᖏᓂᕋᐅᑎᒥᒃ ᑐᓴᕐᑕᒥᓂᒃ; 

• ᐅᓐᓂᑑᑎᖃᕐᓗᓂ ᐊᐅᓚᑦᔭᕆᐊᕈᑎᐅᒋᐊᓕᒻᒥᒃ ᐱᓇᓱᑦᑎᓄᑦ ᑲᒪᔪᓄᑦ ᑲᒪᒃᑭᓗᓐᓂᒥ. 
 

5.3.2. ᐃᓄᒃ ᐊᐅᓚᑦᓯᔪᖅ ᖃᐅᔨᓴᕆᐊᓕᒃ ᐋᓐᓃᓯᓐᓇᖏᓂᕐᓴᐅᒍᑎᑦᓴᒥᒃ ᓱᕐᕋᑕᐅᔪᒧᑦ 
ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᓐᓂᒧᑦ, ᐱᓗᐊᕐᑐᑦ, ᖃᓄᑎᒋᒃ ᓱᕐᕋᑕᐅᒍᐊᕐᓂᖓ ᑐᓴᕐᑕᐅᔪᖅ, 
ᓂᕆᐅᒋᔭᐅᔪᑦ ᐊᑐᕐᑕᐅᐸᑕ ᑭᖑᓂᕆᒐᔭᕐᑕᖏᑦ, ᐊᒻᒪᓗ ᐊᑐᕐᑕᐅᓴᖕᖏᔦᓐᓂᕆᒐᔭᕐᑕᖏᑦ 
ᐱᑦᔪᑎᐅᑦᓯᐊᖏᑦᑐᓄᑦ. 

 
5.3.3. ᑐᓴᐅᒪᔭᐅᒋᐊᖃᖕᖏᑑᑉ ᑲᒪᒃᑭᓗᑦᑕᐅᓂᖓ ᐋᓐᓃᓯᓐᓇᐅᓗᑐᑐᐊᕐᐸᑦ, ᐃᓄᒃ ᐊᐅᓚᑦᓯᔪᖅ 

ᐃᒣᓘᕆᐊᓕᒃ  
 

• ᖃᐅᔨᑎᑦᓯᓴᐅᑎᒋᓗᓂ Commission d’accès à l’information-ᑯᓂᑦ, ᐊᑑᑎᓗᒍ 
ᒪᓕᒐᖓ ᐊᒻᒪᓗ ᑐᑭᓯᓇᕐᑎᓯᒍᑎᓂᒃ ᑐᓂᓯᓗᓂ (ᑕᑯᓗᒍ ᐃᓚᒋᐊᕈᑎᒦᑦᑐᖅ); 

• ᖃᐅᔨᑎᑦᓯᓗᓂ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᖏᑦ ᓱᕐᕋᑕᐅᔨᐊᓕᒻᒥᒃ 
ᑐᓴᐅᒪᔭᐅᒋᐊᖃᖕᖏᑐᐃᑦ ᑲᒪᒃᑭᓗᑦᑕᐅᓂᖓᓄᑦ, ᐊᑑᑎᓗᒍ ᒪᓕᒐᖓ ᐊᒻᒪᓗ 
ᑐᑭᓯᓇᕐᑎᓯᒍᑎᓂᒃ ᑐᓂᓯᓗᓂ ᒪᓕᒐᐅᑉ ᐅᖃᕐᑕᖏᑦ ᒪᓕᓪᓗᒋᑦ (ᑕᑯᓗᒍ 
ᐃᓚᒋᐊᕈᑎᒦᑦᑐᖅ);  

• ᖃᐅᔨᑎᑦᓯᓗᓂ ᓇᐅᑐᐃᓐᓇᒥᒃ ᐃᓄᒻᒥᒃ ᐅᕝᕙᓘᓐᓃᑦ ᐊᒥᓱᓂᒃ  

ᐋᓐᓃᓯᓐᓇᖏᓂᕐᓴᐅᑎᑦᓯᒍᓐᓇᑐᓂᒃ, ᐆᑦᑑᑎᒋᓗᒍ ᒥᓂᔅᑕ ᐅᕝᕙᓘᓐᓃᑦ ᐳᓖᓰᑦ, ᑐᓂᓯᓗᓂ 
ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᖏᓐᓂᒃ ᐱᔭᐅᒋᐊᓕᓐᓂᒃ ᑕᒪᑐᒧᖓᓕᖓᔪᓂᒃ 
ᑭᓯᐊᓂ ᐊᒻᒪᓗ ᐊᓪᓚᑕᐅᑎᓗᒍ ᐊᖏᕐᓯᒪᐅᑎᒧᑦ ᒪᓕᓪᓗᒍ ᐱᖁᔭᖕᖑᑎᑕᐅᓯᒪᔪᒧᑦ 
ᑎᒍᓚᔭᐅᒍᓐᓇᖏᓐᓂᖏᓐᓂᒃ ᐊᓪᓚᖁᑎᓕᐊᕆᔭᐅᓯᒪᔪᑦ ᑎᒥᐅᑦᓱᑎᒃ ᐃᓄᓕᒫᓄᐊᖓᔪᓄᑦ 
ᓴᐳᑎᓯᒪᔭᐅᒋᐊᖃᕐᓂᖏᓐᓄᓗ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑏᑦ  

 
5.3.4. ᐃᓄᒃ ᐊᐅᓚᑦᓯᔪᖅ ᐊᓪᓚᕆᐊᓕᒃ ᑲᒪᒃᑭᓗᓐᓂᐅᔪᒥᒃ ᐊᓪᓚᑕᐅᕕᒻᒥ ᑐᓴᐅᒪᔭᐅᒋᐊᖃᖕᖏᑐᓂᒃ 

ᑲᒪᒃᑭᓗᑦᑕᐅᔪᓕᒫᓂᒃ. 
 

5.4. ᖃᓄᐃᓕᒋᐊᕈᑎᐅᒋᐊᓖᑦ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᒋᐊᓪᓚᑌᓕᒍᑎᑦᓴᓄᑦ 
 

5.4.1. ᖃᓄᐃᓕᒋᐊᑦᓴᐅᑎᒋᒍᑏᑦ ᐃᓚᖓ ᐊᑑᑎᔪᖅ, ᐃᓄᒃ ᐊᐅᓚᑦᓯᔪᖅ ᑐᑭᑖᕆᐊᓕᒃ 
ᖃᓄᐃᓕᒋᐊᕈᑎᑦᓴᖃᕆᐊᓪᓚᑐᑦᓴᐅᒪᖔᑦ ᑲᒪᒃᑭᓗᒋᐊᓕᕐᕿᑌᓕᓂᕐᒥ.  
 
ᐅᑯᐊ ᐆᑦᑑᑎᒋᓗᒋ ᖃᓄᐃᓕᒋᐊᕈᑎᐅᒍᓐᓇᒥᔪᑦ: 

• ᐊᓯᑦᔨᓗᒍ ᑎᒍᓯᒍᓐᓇᐅᑏᑦ; 
• ᓄᖑᑎᕐᓗᒋᑦ ᐃᓅᑉ ᑐᑭᓯᓇᐅᑎᖏᑦ; 
• ᐱᔭᕆᐅᕐᓴᑎᑦᓯᓂᕐᒥ ᐊᒻᒪᓗ ᖃᐅᔨᓵᕆᒍᑎᓂᒃ ᐊᑑᑎᑎᑦᓯᓂᖅ; 
• ᕿᒥᕐᕈᓗᒍ ᐱᓇᓱᕝᕕᑎᒍᑦ ᖃᓄᐃᓘᕈᓰᑦ (ᖃᕆᑕᐅᔭᑎᒍᑦ ᐱᓇᓲᑏᑦ, ᐱᓇᓱᒍᓰᑦ, 

ᐊᓯᖏᓪᓗ). 
 
6. ᑲᑎᖕᖓᔨᐊᐲᑦ ᑎᒍᓯᓚᔭᐅᒍᓐᓇᖏᑦᑐᐃᑦ ᒥᑦᓵᓄᑦ 
 

6.1. ᐃᓄᒃ ᐊᐅᓚᑦᓯᔪᖅ ᖃᖓᑐᐃᓐᓇᖅ ᖃᐅᔨᒋᐊᕐᕕᖃᕈᓐᓇᑐᖅ ᑲᑎᖕᖓᔨᐊᐱᓐᓂᑦ ᑎᒍᓚᔭᐅᒍᓐᓇᖏᑦᑐᐃᑦ 
ᒥᑦᓵᓄᑦ ᖃᐅᔨᒋᐊᕐᕕᖃᕐᓗᓂ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᑦᑕᐅᓂᕐᐸᑕ ᐊᒻᒪᓗ ᖃᓄᖅ 
ᓱᒋᐊᕈᑎᐅᒻᒪᖔᑦ. 

 
6.2. ᐃᓄᒃ ᐊᐅᓚᑦᓯᔪᖅ  ᐊᕐᕌᒍᑕᒫᑦ ᑐᓴᕐᑎᓯᖃᑦᑕᕆᐊᓕᒃ ᑲᑎᖕᖓᔨᐊᐱᓐᓄᑦ ᑎᒍᓚᔭᐅᒍᓐᓇᖏᑦᑐᐃᑦ ᒥᑦᓵᓄᑦ 

ᑐᓴᐅᒪᔭᐅᒋᐊᖃᖕᖏᑐᐃᑦ ᑲᒪᒃᑭᓗᑦᑕᕕᓂᕐᓂᒃ ᐊᒻᒪᓗ ᖃᓄᐃᓕᒋᐊᕈᑎᕕᓃᑦ ᒥᑦᓵᓄᑦ.  
 

6.3. ᐃᓘᓐᓇᖏᓐᓂ ᐊᑑᑎᔪᕕᓂᕐᓂ, ᐃᓄᒃ ᐊᐅᓚᑦᓯᔪᖅ ᑐᓂᓯᖃᑦᑕᕆᐊᓕᒃ ᐅᓐᓂᑑᑎᓂᒃ Commission d’accès 
à l’information-ᑯᓄᑦ, ᒋᐊᖃᑐᐊᕈᓂ, ᑲᑎᖕᖓᔨᐊᐱᑦᓄᑦ ᑎᒍᓚᔭᐅᒍᓐᓇᖏᑦᑐᐃᑦ ᒥᑦᓵᓄᑦ. 

 
7. ᐊᑐᕐᑎᑕᐅᓂᖓ 
 

7.1. ᐃᓄᓕᒫᑦ ᑖᑦᓱᒧᖓ ᑐᑭᓯᒋᐊᕐᕕᖃᖁᔭᐅᔪᑦ ᒪᓕᑦᓯᐊᕆᐊᓖᑦ ᐃᓗᓕᖏᓐᓃᑐᓕᒫᓂᒃ, ᐊᒻᒪᓗ ᑲᒪᔨᓕᒫᑦ 
ᑲᒪᔭᑦᓴᓖᑦ ᐃᓗᓕᖏᓐᓃᑐᓕᒫᓂᒃ ᒪᓕᑦᑕᐅᑎᑦᓯᓂᕐᒥᒃ ᐊᒻᒪᓗ ᑕᑯᔭᐅᑎᑦᓯᓂᕐᒥᒃ.  

 
ᑲᒪᔨᒻᒪᕆᐅᖃᑕᐅᔪᖅ ᑲᒪᔭᑦᓴᖃᓚᖓᔪᖅ ᐃᑲᔪᕐᓯᓂᕐᒥᒃ ᑐᑭᓯᔭᐅᑎᑦᓯᓂᕐᒥ ᑖᑦᓱᒥᖓ ᒪᓕᒐᕐᒥᒃ ᐊᒻᒪᓗ 
ᐋᕐᕿᒋᐊᕆᖃᑦᑕᓗᓂ ᒋᐊᖃᓕᑐᐊᕈᓂ.  

 
ᑲᒪᔨᒻᒪᕆ ᑕᑯᒋᐊᓕᒃ ᐊᒡᒍᑕᐅᑎᓪᓗᒍ, ᐊᑐᓕᕐᑎᑕᐅᑎᓪᓗᒍ, ᐊᒻᒪᓗ ᓇᐅᑦᓯᑐᕐᑕᐅᑎᓪᓗᒍ.  

8. ᐅᓪᓗᖓ ᐊᑐᓕᕐᑎᑕᐅᕕᖓᑕ  
 

8.1. ᑖᓐᓇ ᒪᓕᒐᖅ ᐊᑐᓕᕐᑎᑕᐅᔪᖅ ᐅᓪᓗᖓᓂ ᐊᖏᕐᑕᐅᕕᒻᒥᓂ ᑲᒥᓯᓇᓄᑦ ᐊᒻᒪᓗ ᐊᑐᕐᓂᖃᓂᐊᓕᕐᓱᓂ 
ᓄᕐᖃᑎᑕᐅᖕᖏᓂᓕᒫᒥᓂ. 

  



 

ADM-25 / ᒪᓕᒐᖅ ᖃᓄᐃᓘᕈᑎᐅᒋᐊᓕᓐᓂᒃ ᐊᒻᒪᓗ ᑲᒪᒋᔭᐅᒋᐊᓕᓐᓂ 
ᑐᓴᐅᒪᔭᐅᒋᐊᖃᖕᖏᑐᐃᑦ ᑲᒪᒃᑭᓗᑦᑕᐅᓴᕐᓂᐸᑕ 

ᐆᑦᑑᐱᕆ 21, 2025 
Page 7 of 8 

ᐃᓚᒋᐊᕈᑎ 
 
ᐃᓗᓕᖏᓐᓃᑐᐃᑦ ᐊᑦᔨᖏᑦ ᑎᒍᔭᐅᔪᑦ ᒪᓕᒐᐅᑉ ᑐᓴᐅᒪᔭᐅᒋᐊᖃᖕᖏᑐᓂ ᑲᒪᒃᑭᓗᓐᓂᒧᑦ (CQLR, c. A-2.1, r. 3.1)  
 
ᐊᕕᑦᑐᓯᒪᔪᖅ II 
ᑐᓴᕐᑎᓯᐅᑎ ᑯᐯᒻᒥ ᑲᒥᓯᓇᓄᑦ ᑎᒍᓯᓂᕐᒥᒃ ᑐᓴᐅᒪᔭᐅᒋᐊᖃᖕᖏᑐᓂᒃ 
 
3. ᑐᓴᕐᑎᓯᐅᑏᑦ ᑯᐯᒻᒥ ᑲᒥᓯᓇᓄᑦ ᑎᒍᓯᓂᕐᒥ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᓐᓂᒧᑦ ᐋᓐᓃᓯᓐᓇᖅ, ᐅᖃᕐᑕᐅᒪᑦ 
ᑐᖓᓕᐊᓂ ᐊᕕᑦᑐᓯᒪᔪᒥ 63.8-ᒥ ᐱᖁᔭᕐᒥ ᑎᒍᓯᓂᕐᒧᑦ ᐊᓪᓚᖁᑎᐅᔪᓂᒃ ᓇᔪᕐᑎᒋᔭᐅᔪᓄᑦ ᑎᒥᐅᑦᓱᑎᒃ 
ᐃᓄᓕᒫᓄᐊᖓᔪᓄᑦ ᐊᒻᒪᓗ ᓴᐳᑎᓯᒪᔭᐅᒋᐊᖃᕐᓂᖏᓐᓄᓗ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑏᑦ (chapter A-
2.1) ᐅᕝᕙᓘᓐᓃᑦ ᑐᖓᓕᐊᓂ ᐊᕕᑦᑐᓯᒪᔪᒥ 3.5-ᒥ ᐱᖁᔭᐅᑉ ᓴᐳᒻᒥᓂᕐᒧᑦ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᓂᒃ 
ᐃᓄᓕᒫᓅᓕᖓᖕᖏᑐᓄᑦ ᑎᒥᐅᔪᓄᑦ (chapter P-39.1), ᐊᓪᓚᓯᒪᔫᒋᐊᓕᒃ ᐊᒻᒪᓗ ᐃᓗᓕᖃᕐᓗᓂ ᐃᒫᒃ  
(1)  ᐊᑎᖓ ᑎᒥᐅᑉ ᓱᕐᕋᑕᐅᔫᑉ ᑐᓴᐅᒪᔭᐅᒋᐊᖃᖕᖏᑐᓂᒃ ᑲᒪᒃᑭᓗᓐᓂᒥ ᐊᒻᒪᓗ ᓇᐅᑐᐃᓐᓇᖅ ᑯᐯᒻᒥ 
ᓇᒻᒥᓂᖁᑎᒋᔭᐅᔫᑉ ᐱᓇᓱᕝᕕᖓᑕ ᑭᓯᑦᓯᒍᑎᖓ ᐱᑐᑦᓯᒪᔪᖅ ᑎᒥᒻᒧᑦ ᒪᓕᒐᑎᒍᑦ ᐱᖁᔭᕐᒥ ᐃᓕᑕᕆᐅᒪᒍᑎᖃᕐᓂᒧᑦ 
ᑎᒥᖁᑎᖃᕆᐊᖓ (chapter P-44.1); 
(2)  ᐊᑎᖓ ᐊᒻᒪᓗ ᖃᓄᖅ ᐅᖃᖃᑎᒌᕝᕕᐅᒍᓐᓇᓂᖓ ᑎᒥᐅᔪᒥ ᐱᓪᓗᒍ ᑲᒪᒃᑭᓗᓐᓂᕕᓂᖅ; 
(3)  ᓇᓗᓀᕐᓗᒍ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᑐᑦ ᑲᒪᒃᑭᓗᑦᑕᐅᓂᒃᑰᑐᑦ ᐅᕝᕙᓘᓐᓃᑦ, ᖃᐅᔨᒪᔭᐅᖕᖏᐸᑦ ᓱᓇᐅᓂᖓ, 
ᐅᖃᕐᓗᒍ ᐱᑦᔪᑎᖏᑦ ᓱᒧᑦ ᓇᓗᓀᕐᓯᖃᔭᖕᖏᒪᖔᑕ; 
(4)  ᓀᑦᑐᒥ ᐱᓂᐊᕐᓂᕕᓂᕐᒥᒃ ᑲᒪᒃᑭᓗᓐᓂᒥ ᐊᒻᒪᓗ ᓱᓇᒧᑦ ᑌᒣᓚᕿᓐᓂᒪᖔᑦ, ᖃᐅᔨᒪᔭᐅᑉᐸᑦ; 
(5)  ᐅᓪᓗᖓ ᐅᕝᕙᓗᓐᓃᑦ ᖃᖓᒐᓚᐅᓂᖓ ᑲᒪᒃᑭᓗᓐᓂᕕᓂᐅᑉ ᐅᕝᕙᓘᓐᓃᑦ, ᖃᐅᔨᒪᔭᐅᖕᖏᐸᑦ, ᒥᑦᓴᐅᓵᕐᓗᒍ; 
(6) ᐅᓪᓗᖓ ᐅᕝᕙᓘᓐᓃᑦ ᖃᖓᒐᓚᐅᒻᒪᖔᑦ ᑎᒥᐅᔫᑉ ᖃᐅᔨᓂᕕᓂᖓ ᑲᒪᒃᑭᓗᓐᓂᖅ; 
(7)  ᐃᓄᐃᑦ ᖃᑦᓯᐅᓂᖏᑦ ᑲᒪᒃᑭᓗᓐᓂᒧᑦ ᐊᑦᑐᐊᔭᐅᔪᑦ ᐊᒻᒪᓗ ᖃᑦᓯᐅᓂᖏᑦ ᑯᐯᒻᒦᑐᑦ ᐅᕝᕙᓘᓐᓃᑦ, 
ᖃᐅᔨᒪᔭᐅᖕᖏᐸᑦ, ᖃᑦᓯᒐᓚᐅᓂᖏᑦ; 
(8)  ᑐᑭᓯᓇᕐᑎᓗᒍ ᓱᓀᑦ ᑎᒥᐅᔪᒥᒃ ᓱᕐᖁᐃᓯᒍᑕᐅᓐᓂᒪᖔᑕ ᐋᓐᓂᑕᐅᓯᓐᓇᐅᓂᖓᓂᒃ ᐃᓄᐃᑦ ᓱᕐᕋᑕᐅᔪᑦ, 
ᐆᑦᑑᑎᒋᓗᒍ ᓱᕐᕋᑕᐅᒐᔭᕐᑐᑦ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑏᑦ, ᓱᓇᑐᐃᓐᓇᖅ 
ᐃᓛᓃᕐᑕᕕᓂᐅᑐᐃᓐᓇᕆᐊᖃᕐᓂᖓ ᐊᑐᕐᑕᐅᓱᓂ ᑐᑭᓯᓇᐅᑎᒥᑦ ᑖᑦᓱᒥᖓ, ᓱᓀᑦ ᓂᕆᐅᓐᓇᒪᖔᑕ ᐊᑐᕐᑕᐅᐸᑦ ᐊᒻᒪᓗ 
ᑖᑦᓱᒪ ᑐᑭᓯᓇᐅᑎᖏᑦᑕ ᐊᑐᕐᑕᐅᒐᔭᕐᓂᖓ ᓱᒃᑯᑎᕆᒐᓱᐊᕐᓂᒧᑦ; 
(9)  ᖃᓄᐃᓕᒋᐊᕈᑎᐅᔪᑦ ᑎᒥᐅᔪᒧᑦ ᐅᕝᕙᓘᓐᓃᑦ ᖃᐅᔨᔭᐅᑎᑦᓯᖑᓱᓐᓂᖓ ᐃᓄᓐᓂᒃ ᓱᕐᕋᑕᐅᔪᓂᒃ ᑲᒪᒃᑭᓗᓐᓂᒧᑦ, 
ᒪᓕᓪᓗᒍ ᑐᖓᓕᐊ ᐊᕕᑦᑐᓯᒪᔪᒥ 63.8-ᒥ ᐱᖁᔭᒥ ᑎᒍᓯᓂᕐᒧᑦ ᐊᓪᓚᖁᑎᐅᔪᓂᒃ ᓇᔪᕐᑎᒋᔭᐅᔪᓄᑦ ᑎᒥᐅᑦᓱᑎᒃ 
ᐃᓄᓕᒫᓄᐊᖓᔪᓄᑦ ᐊᒻᒪᓗ ᓴᐳᑎᓯᒪᔭᐅᒋᐊᖃᕐᓂᖏᓐᓄᓗ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑏᑦ ᐅᕝᕙᓘᓐᓃᑦ 
ᑐᖓᓕᐊᓂ ᐊᕕᑦᑐᓯᒪᔪᒥ 3.5-ᒥ ᐱᖁᔭᐅᑉ ᓴᐳᒻᒥᓂᕐᒧᑦ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᓂᒃ 
ᐃᓄᓕᒫᓅᓕᖓᖕᖏᑐᓄᑦ ᑎᒥᐅᔪᓄᑦ, ᐊᒻᒪᓗ ᐅᓪᓗᖓ ᐃᓄᒻᒥ ᖃᐅᔨᑎᑦᓯᓂᕕᓂᕐᒥ, ᐅᕝᕙᓘᓐᓃᑦ ᖃᖓ 
ᓂᕆᐅᒋᔭᐅᓂᖓ ᑐᓴᕐᑎᑕᐅᓛᕐᓂᖓᑕ; 
(10)  ᖃᓄᐃᓕᒋᐊᕈᑎᐅᔪᑦ ᑎᒥᐅᔪᒧᑦ ᐅᕝᕙᓘᓐᓃᑦ ᖃᓄᐃᓕᒋᐊᕈᑎᐅᖕᖑᓱᑦᑐᑦ ᑲᒪᒃᑭᓗᓐᓂᐅᑉ ᑭᖑᓂᐊᒍᑦ, 
ᐃᓚᐅᑎᓪᓗᒍ ᐋᓐᓃᓯᓐᓇᐅᑌᓕᒋᐊᕈᑏᑦ ᐅᕝᕙᓘᓐᓃᑦ ᐋᓐᓃᖏᓂᕐᓴᐅᒋᐊᕈᑏᑦ ᐊᒻᒪᓗ ᑲᒪᒃᑭᓗᒋᐊᓪᓚᑌᓕᑎᑦᓯᒍᑎᑦᓭᑦ, 
ᐊᒻᒪᓗ ᐅᓪᓗᖓ ᐅᕝᕙᓘᓐᓃᑦ ᖃᖓ ᖃᓄᐃᓕᒋᐊᕈᑕᐅᓐᓂᒪᖔᑦ ᐅᕝᕙᓘᓐᓃᑦ ᖃᖓ ᓂᕆᐅᒋᔭᐅᒻᒪᖔᑦ 
ᖃᓄᐃᓕᒋᐊᕈᑎᐅᖕᖑᓱᑦᑐᑦ; ᐊᒻᒪᓗ 
(11)  ᐊᑑᑎᖃᕐᐸᑦ, ᖃᐅᔨᒪᔭᐅᑉᐸᑦ ᐃᓄᒃ ᐅᕝᕙᓘᓐᓃᑦ ᑎᒥᐅᔪᖅ ᑯᐯᒃ ᓯᓚᑖᓃᑦᑐᖅ ᐊᑑᑎᑎᑦᓯᓲᖅ ᐊᑦᔨᐸᓱᖓᓂᒃ 
Commission d’accès à l’information-ᑯᓂᒃ ᑲᒪᓂᕐᒥ ᓴᐳᒻᒥᓂᕐᒧᑦ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ 
ᐊᓪᓚᖁᑎᓂᒃ ᑐᓴᕐᑎᑕᐅᓗᓂ ᑲᒪᒃᑭᓗᓐᓂᒥᒃ. 
 
4. ᑎᒥᐅᔪᖅ ᐋᑦᓯᒋᐊᓕᒃ Commission d’accès à l’information-ᑯᓄᑦ ᑐᓴᕐᑕᐅᒋᐊᓕᓕᒫᓂᒃ ᐊᓪᓚᑕᐅᔪᓂᒃ 
ᐊᕕᑦᓱᓯᒪᔪᒥ 3-ᒥ ᖃᐅᔨᓂᐊᕐᒪᑦ ᑐᓴᕐᑎᓯᐅᑎᒥᒃ ᑐᓂᔭᐅᒌᑐᐊᕐᐸᑦ ᐅᖃᑦᑕᐅᔪᒥ ᑕᒡᒐᓂ. ᐃᓚᒋᐊᕈᑎᐅᔪᑦ ᑐᓴᕐᑎᓯᒍᑎᒥ 
ᖃᒻᒥᐅᒍᓐᓇᕕᓕᒫᖓᓄᑦ ᐊᐅᓪᓚᑎᑕᐅᒋᐊᓖᑦ ᑎᒥᐅᔪᖅ ᖃᐅᔨᑎᑕᐅᑦᓴᑐᐊᕐᐸᑦ. 
 
ᐊᕕᑦᑐᓯᒪᔪᖅ III 
ᑐᓴᕐᑎᓯᐅᑎ ᐃᓄᓐᓂᒃ ᓱᕐᕋᑕᐅᔪᓂᒃ  

5. ᑐᓴᕐᑎᓯᐅᑏᑦ ᐃᓄᓐᓂᒃ ᓱᕐᕋᑕᐅᔪᓂᒃ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑏᑦ ᑐᓴᐅᒪᔭᐅᒋᐊᖃᖕᖏᑐᓂᒃ 
ᑲᒪᒃᑭᓗᑦᑕᐅᓂᕐᒥ ᐋᓐᓃᓯᓐᓇᐅᑐᐃᓐᓇᕆᐊᖃᕐᓂᖓᓂᒃ, ᐅᖃᕐᑕᐅᒪᑦ ᑐᖓᓕᐊᓂ ᐊᕕᑦᑐᓯᒪᔪᒥ 63.8-ᒥ ᐱᖁᔭᕐᒥ 
ᑎᒍᓯᓂᕐᒧᑦ ᐊᓪᓚᖁᑎᐅᔪᓂᒃ ᓇᔪᕐᑎᒋᔭᐅᔪᓄᑦ ᑎᒥᐅᑦᓱᑎᒃ ᐃᓄᓕᒫᓄᐊᖓᔪᓄᑦ ᐊᒻᒪᓗ ᓴᐳᑎᓯᒪᔭᐅᒋᐊᖃᕐᓂᖏᓐᓄᓗ 
ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑏᑦ (chapter A-2.1) ᐅᕝᕙᓘᓐᓃᑦ ᑐᖓᓕᐊᓂ ᐊᕕᑦᑐᓯᒪᔪᒥ 3.5-ᒥ ᐱᖁᔭᐅᑉ 
ᓴᐳᒻᒥᓂᕐᒧᑦ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᓱᑎᒃ ᐊᓪᓚᖁᑎᓂᒃ ᐃᓄᓕᒫᓅᓕᖓᖕᖏᑐᓄᑦ ᑎᒥᐅᔪᓄᑦ (chapter P-39.1), 
ᐊᓪᓚᓯᒪᔫᒋᐊᓕᒃ ᐊᒻᒪᓗ ᐃᓗᓕᖃᕐᓗᓂ ᐃᒫᒃ  
(1)  ᓇᓗᓀᕐᓗᒍ ᐃᓄᒻᒥᒃ ᐊᑕᐅᓯᕐᒥᒃ ᐅᓂᒃᑳᑐᑦ ᑲᒪᒃᑭᓗᑦᑕᐅᓂᒃᑰᑐᑦ ᐅᕝᕙᓘᓐᓃᑦ, ᖃᐅᔨᒪᔭᐅᖕᖏᐸᑦ ᓱᓇᐅᓂᖓ, 
ᐅᖃᕐᓗᒍ ᐱᑦᔪᑎᖏᑦ ᓱᒧᑦ ᓇᓗᓀᕐᓯᖃᔭᖕᖏᒪᖔᑕ; 
(2)  ᓀᑦᑐᒥ ᐱᓂᐊᕐᓂᕕᓂᕐᒥᒃ ᑲᒪᒃᑭᓗᓐᓂᒥ; 
(3)  ᐅᓪᓗᖓ ᐅᕝᕙᓗᓐᓃᑦ ᖃᖓᒐᓚᐅᓂᖓ ᑲᒪᒃᑭᓗᓐᓂᕕᓂᐅᑉ ᐅᕝᕙᓘᓐᓃᑦ, ᖃᐅᔨᒪᔭᐅᖕᖏᐸᑦ, ᒥᑦᓴᐅᓵᕐᓗᒍ; 
(4)  ᖃᓄᐃᓕᒋᐊᕈᑎᐅᔪᑦ ᑎᒥᐅᔪᒧᑦ ᐅᕝᕙᓘᓐᓃᑦ ᖃᐅᔨᔭᐅᑎᑦᓯᖑᓱᓐᓂᖓ ᑲᒪᒃᑭᓗᓐᓂᐅᑉ ᑭᖑᓂᐊᒍᑦ, 
ᐋᓐᓃᓯᓐᓇᐅᑌᓕᒋᐊᕈᑎᒋᓗᒍ; 
(5)  ᖃᓄᐃᓕᒋᐊᕈᑎᐅᔪᑦ ᑎᒥᐅᔫᑉ ᐱᖁᔨᒍᑎᖏᑦ ᐃᓄᓐᓄᑦ ᓱᕐᕋᑕᐅᔪᓄᑦ ᐋᓐᓃᓯᓐᓇᐅᑌᓕᒋᐊᕈᑎᑦᓴᒧᑦ ᐅᕝᕙᓘᓐᓃᑦ 
ᐋᓐᓃᓗᐊᖕᖏᒋᐊᕈᑎᓄᑦ  ; ᐊᒻᒪᓗ 
(6)  ᓇᓂ ᐅᖃᖃᑎᒌᕝᕕᐅᒍᓐᓇᓂᖓ ᐃᓅᑉ ᓱᕐᕋᑕᐅᔫᑉ ᑐᑭᓯᓂᐊᕐᕕᐅᒋᐊᓪᓚᓗᓂ ᑲᒪᒃᑭᓗᓐᓂᐅᑉ ᒥᑦᓵᓄᑦ. 
 
6. ᖃᐅᔨᑎᑦᓯᒍᑏᑦ ᐅᖃᕐᑕᐅᔪᑦ ᐊᕕᑦᑐᓯᒪᔪᒥ 5-ᒥ ᐊᐅᓪᓚᑎᑕᐅᔪᑦ ᐃᓄᓐᓄᑦ ᓱᕐᕋᑕᐅᔪᓄᑦ ᑐᓴᐅᒪᔭᐅᒋᐊᖃᖕᖏᑐᓂᒃ 
ᑲᒪᒃᑭᓗᓐᓂᒧᑦ. 
ᐅᖃᕐᑕᐅᒐᓗᐊᕐᑎᓗᒍ ᓯᕗᓪᓕᖓᓂ ᐅᖄᔭᐅᔪᐃᑦ, ᖃᐅᔨᑎᑦᓯᒍᑏᑦ ᐅᖃᑦᑕᐅᔪᑦ 5-ᒥ ᑐᓂᔭᐅᔪᑦ ᐃᓄᓕᒫᓂᒃ 
ᑐᓴᕐᑎᓯᐅᑎᒃᑯᑦ ᐃᒣᑦᑐᑰᑐᐊᕐᐸᑦ: 
(1)  ᐊᐅᓪᓚᑎᑦᓯᓂᖅ ᖃᐅᔨᑎᑦᓯᒍᑎᒥᒃ ᐋᓐᓃᒋᐊᓪᓚᓚᖓᑉᐸᑦ ᐃᓄᒻᒥᒃ ᓱᕐᕋᑕᐅᔪᒥᒃ; 
(2)  ᐊᐅᓪᓚᑎᑦᓯᓂᖅ ᖃᐅᔨᑎᑦᓯᒍᑎᒥᒃ ᐅᖁᒣᓪᓘᑎᑦᓯᓚᖓᑉᐸᑦ ᑎᒥᐅᔪᒥᒃ; 
(3)  ᑎᒥᐅᔪᖅ ᖃᓄᖅ ᐅᖃᖃᑎᒌᕝᕕᐅᖃᔭᖕᖏᐸᑦ ᐱᓪᓗᒍ ᐃᓄᒃ ᓱᕐᕋᑕᐅᔪᖅ. 
ᖃᐅᔨᑎᑦᓯᒍᑏᑦ ᐅᖃᕐᑕᐅᔪᑦ ᐊᕕᑦᑐᓯᒪᔪᒥ 5-ᒥ ᑐᓴᕐᑕᐅᑎᑕᐅᒍᓐᓇᒥᔪᑦ ᐃᓄᓕᒫᓂᒃ ᑐᓴᕐᑎᓯᒍᑎᒃᑯᑦ 
ᖃᓄᕐᑑᓴᐅᑎᒋᒋᐊᖃᑐᐊᕐᐸᑦ ᐋᓐᓃᓯᓐᓇᐅᖏᕐᓴᐅᒐᔭᕐᑐᒥᒃ ᐅᕝᕙᓘᓐᓃᑦ ᐋᓐᓃᖏᓂᕐᓴᐅᒍᑎᒋᓂᐊᕐᐸᐅᒃ. ᑌᒣᑉᐸᑦ, 
ᑎᒥᐅᔪᖅ ᖃᐅᔨᑎᑦᓯᒋᐊᖃᖏᓐᓇᕋᔭᕐᑐᖅ ᐃᓄᒻᒥᒃ ᓱᕐᕋᑕᐅᔪᒥᒃ ᖃᐅᔨᓴᑦᓯᐊᓯᒪᕐᖄᓗᓂ, ᑭᓯᐊᓂ ᖃᓄᐃᑦᑐᑰᕐᓂᖓ 
ᐊᓪᓚᑕᐅᒪᑉᐸᑦ ᑐᖓᓕᐊᓂ ᐊᓪᓚᑕᐅᔪᒥ ᐊᑑᑎᖃᑐᐊᕐᐸᑦ. 
ᒪᓕᓪᓗᒍ ᑕᒪᑦᓱᒪ ᐊᓪᓚᑕᐅᒪᔫᑉ, ᐃᓄᓕᒫᓄᑦ ᑐᓴᕐᑎᓯᒍᑏᑦ ᓴᓇᔭᐅᑐᐃᓐᓇᕆᐊᓕᒃ ᖃᓄᑐᐃᓐᓇᖅ ᐃᓄᒃ ᓱᕐᕋᑕᐅᔪᖅ 
ᐅᖃᖃᑎᒌᕝᕕᐅᒍᓐᓇᑐᕆᔭᐅᑉᐸᑦ. 
 
 


